
NO SOALAN :39

PEMBERITAHUAN PERTANYAAN 

DEWAN RAKYAT, MALAYSIA

DARIPADA : Y.B. TUAN HAJI KHALID BIN ABDUL SAMAD
(SHAH ALAM)

PERTANYAAN : LISAN
TARIKH : 14.11.2017

Y.B. TUAN HAJI KHALID BIN ABDUL SAMAD [ SHAH ALAM ] 

minta MENTERI KEWANGAN menyatakan adakah Kerajaan akan 

mempertimbangkan untuk menurunkan kadar cukai GST lebih rendah 

daripada 6 peratus.

JAWAPAN

Tuan Yang DiPertua,

1) Untuk makluman Ahli Yang Berhormat, buat masa ini Kerajaan 

belum bercadang untuk mengubah kadar GST 6%. Ini kerana kadar 

tersebut ditetapkan setelah kajian yang terperinci dibuat untuk 

memastikan ianya adalah kadar yang paling bersesuaian bagi 

Malaysia. Antara faktor yang telah diambil kira dalam menetapkan 

kadar GST tersebut adalah:



i. kadar cukai jualan dan kadar cukai perkhidmatan yang telah 

dilaksanakan sebelum ini di mana cukai jualan dikenakan pada 

kadar 5% dan 10% manakala cukai perkhidmatan pula 

dikenakan pada kadar 6%;

ii. sumbangan hasil cukai kepenggunaan;

iii. tanggungan cukai oleh pengguna; dan

iv. bantuan lain yang disediakan oleh pihak Kerajaan kepada 

peniaga dan pengguna.

2) Kerajaan sentiasa mengambil pendekatan mengutamakan 

kepentingan rakyat di dalam mengkaji semula kadar GST tersebut. 

Sehubungan dengan itu, Kerajaan sentiasa ingin memastikan bahawa 

sistem percukaian negara yang meliputi cukai langsung termasuk 

kadar cukai korporat dan individu serta cukai tidak langsung dapat 

menggalakkan aktiviti ekonomi dan dapat mengekalkan daya saing 

negara dalam jangka panjang. Antara taktor yang diambil kira adalah 

impak daripada perubahan kadar GST seperti kesan kepada 

pertumbuhan ekonomi, Indeks Harga Pengguna (IHP), menyokong 

pelaburan termasuk kemasukan pelabur asing dan lain-lain.


